
Rhagair  
 
 
Mae Law yn Llaw at Iechyd yn gosod allan yr uchelgais am system iechyd o 
safon fyd-eang i Gymru. Er mwyn gwireddu’r dyhead hwn, mae’n rhaid i ni 
ddysgu gan systemau sy’n perfformio’n dda yn y Deyrnas Unedig, Ewrop a’r 
byd yn ehangach, a rhoi’r gwersi a ddysgwyd ar waith yma gan ddefnyddio 
sgiliau a gwybodaeth y gymuned iechyd yng Nghymru. Ac yn union fel y 
gallwn ddysgu gan eraill, mae gan ein gweithwyr iechyd proffesiynol ninnau 
ddigon i’w gyfrannu at ymdrechion i wella iechyd ar raddfa fyd-eang a thrwy 
weithio mewn partneriaeth i gynorthwyo’r mannau lle mae hyn yn frwydr 
feunyddiol. Mae’r gwaith hwn yn rhan sylweddol o’n cyfraniad tuag at gyflawni 
Nodau Datblygu’r Mileniwm. 
 
Yn 2006 fe wnaethom osod allan ein polisi ar gysylltiadau rhwng y 
gwasanaeth iechyd yng Nghymru a gwasanaethau iechyd yn Affrica Is-
Sahara, a chyflwyno ein cynllun grant Cymru o Blaid Affrica. Elfen bwysig o’r 
gwaith hwn yw bod y Prif Weithredwyr yn sicrhau y dylai’r naill sefydliad GIG 
a’r llall ddangos eu hymrwymiad i gysylltiadau tramor drwy ganiatáu i waith 
rhyngwladol eu staff - yn ymweliadau, cyfnewidiadau a rheoli prosiectau - 
gyfrif fel datblygiad proffesiynol parhaus. Y llynedd, fe wnaethom eu hatgoffa 
o’r ymrwymiad hwn.  
 
Mae cysylltiadau rhyngwladol sy’n nes at adre hefyd yn bwysig. Mae Prif 
Weinidog Cymru wedi galw arnom, yn ddiweddar, i ailfywiogi ein hymdrechion 
i ymgysylltu â’r Undeb Ewropeaidd. Bydd yn rhaid i ni felly atgyfnerthu ein 
cysylltiadau a’r effaith a gawn yn Ewrop yn ogystal ag adeiladu ar y rhai a 
sefydlwyd eisoes gydag Awstralia, Asia a Gogledd America.  
 
Yr wyf yn ddiolchgar i bob un ohonoch sydd wedi cyflwyno sylwadau ar y drafft 
hwn o’r Fframwaith Iechyd Rhyngwladol. Cafwyd cefnogaeth gadarn i’r farn 
bod angen i ni fabwysiadu dull mwy systematig wrth gydlynu a chefnogi ein 
hymwneud ag iechyd rhyngwladol. Yn y fframwaith hwn, ceir y peirianwaith ar 
gyfer y gwaith hwnnw ac edrychaf ymlaen at weld y manteision i Gymru, ac i’r 
byd yn ehangach, wrth i ni fwrw ymlaen â’r gwaith hwn.  
 
Lesley Griffiths AC 
Y Gweinidog Iechyd a Gwasanaethau Cymdeithasol 

Cyflwyniad 
 
Mae pobl Cymru wedi chwilio y tu hwnt i’r ffin erioed am gyfleoedd newydd, 
gwaith ac antur. Yn yr un modd, mae Cymru yn croesawu pobl o wahanol 
ddiwylliant, ffydd ac ethnigrwydd i ddinasoedd, trefi a phentrefi, gan greu 
cenedl fodern ac amrywiol. Mae Cymru yn rhan o gymdeithas fyd-eang lle 
mae syniadau, gwybodaeth ac arferion yn llifo’n ffisegol ac yn rhithiol ar draws 
ffiniau. Mae llawer o’r cyfnewidiadau hyn yn troi o amgylch mater sydd o’r 
pwys mwyaf i’r byd i gyd - iechyd a lles. 
 
Mae iechyd pobl Cymru yn yr 21ain ganrif yn gymharol dda. Mae disgwyliad 
oes wedi cynyddu’n barhaus ers yr ail ryfel byd; mae’r gyfradd marwolaethau 
babanod yn isel a chafwyd gostyngiad sylweddol yn y gyfradd marwolaethau 
cyn pryd yn sgil clefyd y galon i’r pwynt lle mae’r hyn a oedd unwaith yn brif 
achos marwolaeth i bobl Cymru yn datblygu i fod yn gyflwr cronig. Er bod 
iechyd y genedl wedi gwella, fodd bynnag, mae’n llusgo y tu ôl i ranbarthau a 
gwledydd y byd sy’n cyflawni’r canlyniadau iechyd gorau un. Er mwyn parhau i 
wella ac amddiffyn iechyd ein poblogaeth, mae angen i ni ddysgu gwersi’n 
barhaus gan y goreuon a’u defnyddio i wella iechyd a’n Gwasanaeth Iechyd 
Gwladol. 
 
Ffigur 1: Disgwyliad oes adeg genedigaeth, gwledydd penodol  

Ffynhonnell: Sefydliad Iechyd y Byd 

Mae angen i ni gydnabod hefyd nad yw pob rhan o’r byd mor ffodus. Yno, mae 
iechyd yn waeth o lawer nad yw yng Nghymru ac mae byth a hefyd dan 
fygythiad yn sgil isadeiledd ac amgylchiadau economaidd gwael. Hefyd mae 
llawer llai o adnoddau yno ar gyfer systemau iechyd. Mae bygythiadau ffisegol 
ac amgylcheddol fel newyn, rhyfel a thrychineb naturiol yn gysgod dros lawer 
gormod o lefydd. Mae Cymru’n ymrwymedig i gyfrannu at flaenoriaethau 
iechyd byd-eang megis Nodau Datblygu’r Mileniwm trwy rannu gwybodaeth 
ac arbenigedd a all helpu eraill i sicrhau a chynnal iechyd da.  
 
Yn ogystal â chyfraniad Cymru at wella iechyd ar raddfa fyd-eang, mae 
gennym ddiddordeb brwd mewn cydweithio’n rhyngwladol ar fesurau i reoli 
afiechydon heintus a bygythiadau i iechyd yn sgil achosion sylweddol. Mae’r 
gwersi a ddysgwyd o’r achos o Ffliw Adar a ffliw pandemig 2009 yn dangos pa 
mor gyflym y gall afiechyd groesi’r ffiniau rhwng cenhedloedd a chyfandiroedd 
a gall gwyliau un cwpl ym Mecsico ragflaenu bygythiad iechyd sylweddol yn y 
Deyrnas Unedig. Mae aelodau’r gymuned iechyd ehangach yng Nghymru 
eisoes wedi ymroi i ymdrechion rhyngwladol i amddiffyn iechyd.  
 
Dylai ein hymgysylltiad ag iechyd ar raddfa ryngwladol adlewyrchu ein 
hegwyddorion a’n gwerthoedd ehangach. Ymysg y rhain ceir ymrwymiad i 
ymarfer sy’n seiliedig ar dystiolaeth, dysgu ar y cyd ac ymdrech i ymrwymo i 
gydberthnasau rhyngwladol fel partneriaid cydradd ar drywydd manteision 
cydfuddiannol a gweladwy. Pwrpas y fframwaith galluogi hwn yw cydlynu a 
chefnogi ymgysylltiad Cymru ag iechyd ar raddfa ryngwladol, gyda’r bwriad o 
sicrhau technolegau a chael syniadau gan eraill ac i rannu ein profiadau gyda 
phoblogaethau gwahanol.  

Creu Cysylltiadau Rhyngwladol 
Mae gan Gymru gysylltiadau iechyd rhyngwladol ar draws rhannau helaeth o’r 
byd. Mae’r cysylltiadau hyn yn amrywio rhwng gwaith prosiect tymor byr, 
cydweithio parhaus sy’n cael cyllid gan ddarparwyr allanol, a chynlluniau 
cymunedol sydd wedi hen ennill eu plwyf. Er gwaethaf eu gwahaniaethau, 
mae pob un ohonynt yn arwain at fanteision i Gymru a’i gwasanaethau sy’n 
gwella ac amddiffyn iechyd y poblogaethau yn uniongyrchol neu’n 
anuniongyrchol.   
 
Ffigur 2: Enghreifftiau o gysylltiadau yng Nghymru  

 

Cysylltiadau rhwng Llywodraethau 

 
Ers datganoli, cafwyd cytundebau gyda nifer o bartneriaid llywodraethol ar 
lefel genedlaethol ac is gyda’r nod o gyflawni manteision cydfuddiannol, gan 
gynnwys yn Ewrop - Llydaw, Catalonia a Latvia, a thu hwnt i hynny - Y 
Deheubarth Newydd, Talaith Chubut  o Batagonia a Rhanbarth dinesig 
Chongqing o Tsieina. Mae rhai o’r cytundebau hyn yn cynnwys cymalau clir 
sy’n nodi camau gweithredu yng nghyswllt iechyd a lles.  

Llywodraeth Llywodraeth 
 

Llywodraeth 
Catalonia  

Llywodraeth 
Cymru  
 

Canolfan 
ragoriaeth 

Canolfan 
ragoriaeth 
 

Sefydliad 
Gofal Iechyd 

Prifysgol 
Abertawe 
 

Cymuned 
 

Cymuned Mbale Pontypridd a 
RhCT 
 

Sefydliad Sefydliad Ysbyty Yir 
Galem 

Ysbyty HM 
Stanley 

Partner 
yng 
Nghymru 

Partner 
rhyngwladol 

Math o 
swllt 



 

Tudalen 6 of 22 

 
Blwch 1: Cymru a Llydaw 

 

Blwch 2: Cymru a Chongqing 

 

Cysylltiadau rhwng Canolfannau Rhagoriaeth  

 
Mae Cymru wedi datblygu arbenigedd cryf a sylweddol ym maes ymchwil a 
datblygu tystiolaeth sy’n ymwneud ag iechyd. Caiff sefydliadau Addysg Uwch 
eu cydnabod fel ased gwerthfawr i weddnewid Cymru i fod yn wlad ‘ddeallus’.  

Staff Iechyd Cyhoeddus Cymru ar ymweliad cyfnewid yn Llydaw 
 
Mae’r cysylltiad rhwng Cymru a Llydaw yn ymestyn yn ôl dros ddwy fil o 
flynyddoedd gyda chysylltiadau diwylliannol ac ieithyddol cryf. 
Atgyfnerthwyd y cysylltiadau hyn ymhellach pan lofnodwyd memorandwm 
cyd-ddealltwriaeth yn 2004 rhwng Llywodraeth Cymru a Conseil Régional 
de Bretagne (Cyngor Rhanbarthol Llydaw). Mae cynllun gweithredu a 
lofnodwyd yn 2006 yn rhoi arweiniad ar gyfer gweithredu pellach ym maes 
iechyd sydd wedi cynnwys ymweliadau blynyddol rhwng Iechyd Cyhoeddus 
Cymru a’r Ecole des Hautes Etudes en Santé Publique (Ysgol Uwch 
Astudiaethau Iechyd Cyhoeddus) yn Rennes. Hefyd, mae canolfannau 
gweinyddu iechyd Cymru a Llydaw yn cyfnewid gwybodaeth yn rheolaidd 
ac mae hynny’n helpu i siapio cyfeiriad y broses o gynllunio system iechyd 
a’r ddealltwriaeth ohoni. Mae Llywodraeth Cymru a Rhanbarth Llydaw 
erbyn hyn yn elwa o’r arbenigedd a gafwyd dros y blynyddoedd i bennu 
meysydd i gydweithio arnynt at y dyfodol.  

Ym mis Awst 2009 llofnodwyd Memorandwm Cyd-ddealltwriaeth rhwng 
Cyfarwyddiaeth Iechyd y Cyhoedd a’r Proffesiynau Iechyd, Llywodraeth 
Cymru a Swyddfa Iechyd Cyhoeddus Llywodraeth Pobloedd Rhanbarth 
Dinesig Chongqing. Yr oedd y Memorandwm hwn yn ffurfioli’r cam o 
sefydlu prosiect gofal iechyd sylfaenol yn Chongqing i gydweithio a 
chydweithredu gyda’r gwaith o ddatblygu systemau gofal iechyd sylfaenol 
gan gynnwys hyfforddiant a datblygiad proffesiynol i staff gofal iechyd a 
rhaglenni cyfnewid staff i Chongqing.    

Blwch 3: Canolfan Gydweithredol Sefydliad Iechyd y Byd dros Ddigwyddiadau 

Cemegol  

  
Fodd bynnag, mae’n amhosib i Gymru feddu ar arbenigedd blaenllaw ym 
mhob maes sy’n ymwneud ag iechyd. Oherwydd hynny, anogir cyfranogi 
mewn cynghreiriau a rhwydweithiau academaidd er mwyn cynyddu mynediad 
at y wybodaeth a’r dysgu newyddaf. Ceir cysylltiadau rhwng canolfannau 
rhagoriaeth Cymru a rhyngwladol ym mhob cyfandir a chaiff y canlyniadau eu 
trosi yn ddulliau gweithredu sy’n gwella ac yn amddiffyn iechyd pobl Cymru 
a/neu rannau eraill o’r byd. 
 
 
Blwch 4: 1000 o fywydau a Sefydliad Gwella Gofal Iechyd 

 
 

Sefydlwyd Canolfan Gydweithredol Sefydliad Iechyd y Byd dros 
Ddigwyddiadau Cemegol yn Athrofa Prifysgol Cymru, Caerdydd ym 1993. 
Yr unig un o’i fath drwy’r byd, sefydlwyd y ganolfan gydweithredol yng 
Nghymru o ganlyniad i arbenigedd rhyngwladol cydnabyddedig ym maes 
iechyd yr amgylchedd, epidemioleg a thocsicoleg.  
 
Mae’r Ganolfan yn gweithredu ar 3 lefel ar wahân: 
 
Lefel strategol ar gyfer cyfathrebu a chydweithio gyda chyrff a mudiadau 
rhyngwladol. Mae’n adnabod ac yn dwyn sylw at dueddiadau a pheryglon 
posibl yn y presennol a’r dyfodol ac yna yn llunio strategaeth i wella 
parodrwydd iechyd y cyhoedd yn sgil dod i gysylltiad â chemegau yn yr 
amgylchedd. 
Lefel weithredol, sy’n ymateb yn brydlon i’r effeithiau aciwt a chronig o ddod 
i gysylltiad â’r cemegau, cynnal asesiadau risg a chyngor a chymorth 
dilynol yn yr arena ryngwladol. 
Ymchwil a Datblygu – Mae Canolfan Gydweithredol Sefydliad Iechyd y Byd 
yn cynnal ymchwil a datblygiad gyda phartneriaid cenedlaethol a 
rhyngwladol mewn sawl maes sy’n ymwneud â rhybuddio a chanfod 
terfysgaeth gemegol ac i wella parodrwydd iechyd y cyhoedd, wedi’i deilwra 
i ofynion strategol a gweithredol y rhoddir blaenoriaeth iddynt.  

Mae’r Sefydliad Gwella Gofal Iechyd yn Boston wedi datblygu ffyrdd 
newydd o reoli newid mewn ymarfer clinigol. Yn seiliedig ar hyn, mae 
Cymru wedi datblygu ei dull gweithredu ei hun sy’n ceisio gwella gofal i 
gleifion, osgoi niwed y gellir ei osgoi a gwella arferion o ansawdd da ledled 
y GIG yng Nghymru. Mae’r ymgyrch 1,000 o Fywydau yng Nghymru wedi 
amcangyfrif fod oddeutu 1,199 o fywydau ychwanegol wedi’u hachub gan 
staff y GIG yng Nghymru rhwng Ebrill 2008 ac Ebrill  2010 a bod 50,000 
episod o niwed wedi’u hatal. Bydd ymgyrch 1,000 o Fywydau a mwy, a fydd 
yn adeiladu ar hyn, yn mireinio’r fethodoleg ymhellach.  

Blwch 5: Prifysgol Abertawe a Phrifysgol Ibadan 

 

Cysylltiadau rhwng cymunedau 

 
Un o nodweddion amlycaf y dull Cymreig o ymgysylltu rhyngwladol yw 
meithrin cysylltiadau rhwng un gymuned a’r llall. Mae’r rhain yn cwmpasu 
amrediad eang o bynciau y mae iechyd ond yn un ohonynt, ac maent yn aml 
ar ffurf partneriaeth cymuned gyfan. Manteision dull gweithredu o’r fath yw ei 
fod yn debygol o fod yn fwy cynaliadwy a chael mwy o effaith wrth arwain at 
rannu cyfrifoldeb dros sylfaen ehangach o ddiddordebau. Mae aelodau 
cymunedau iechyd lleol yn datblygu cysylltiadau a rhwydweithiau dan gochl y 
cyswllt cymunedol ehangach. Dwy enghraifft o’r dull hwn yw Hay4Timbuktu a 
Phontypridd a Rhondda Cynon Taf gyda thref ac ardal Mbale yn Uganda. 
 
Blwch 6: PONT-Mbale 

 

Ymunodd Coleg Meddygol Prifysgol Abertawe a Choleg Meddygol Prifysgol 
Ibadan, Nigeria yn 2003 i ffurfio “Partneriaeth mewn Addysg Iechyd Fyd-
eang”. Gyda chymorth Memorandwm Cyd-ddealltwriaeth rhwng y naill 
sefydliad a’r llall, mae Partneriaeth Ibadan-Abertawe yn anelu at wella 
canlyniadau iechyd drwy ddatblygu a chyflenwi deunyddiau eDdysgu 
effeithiol ym maes iechyd rhyngwladol. Y nodau yn y tymor byr yw datblygu 
ymhellach y bartneriaeth rhwng Prifysgol Abertawe a Phrifysgol Ibadan a 
chynnwys partneriaid eraill fel modd o gynhyrchu deunyddiau addysg 
iechyd digidol, mynediad-agored a hygyrch ar afiechydon sy’n cael 
blaenoriaeth ac sy’n uniongyrchol berthnasol i gyflawni Nodau Datblygu’r 
Mileniwm.   

Nod PONT fel elusen yw adeiladu model newydd o ddatblygiad sy’n 
seiliedig ar gydberthnasau personol uniongyrchol rhwng cymunedau yma 
yng Nghymru a chymunedau yn Uganda. Yn sgil gefeillio tref Pontypridd a 
bwrdeistref Rhodda Cynon Taf gyda thref ac ardal Mbale yn Uganda, mae 
gan PONT blatfform i allu cyflawni ei nod. Mae’r cysylltiadau cymunedol 
hyn yn cwmpasu sefydliadau mor amrywiol â Phrifysgol Morgannwg a 
sefydliadau ffydd lleol. Ar hyn o bryd, mae 13 categori gwahanol o 
gysylltiadau partneriaeth rhwng y ddwy gymuned gyda’r pwrpas o wella 
bywydau pobl Mbale. 
 
Y nod yw hyrwyddo gwaith partneriaeth rhwng llywodraeth, cyrff 
anllywodraethol lleol a chymunedau i hwyluso dull cydgysylltiedig o fynd i’r 
afael ag anghenion gofal iechyd a chymdeithasol lleol. Mae hyn hefyd yn 
darparu mecanwaith ar gyfer dosbarthu cymorth yn effeithiol sydd eisoes 
yn cynnwys systemau llywodraethu. Yn yr un modd, mae’r fantais i Gymru 
yn fwy na rhannu treftadaeth ddiwylliannol – mae’n hyrwyddo gwaith 
partneriaeth yng Nghymru er budd RhCT a Mbale. 
 
Yn 2008 enillodd y bartneriaeth ddwy Seren Aur y Cenhedloedd Unedig i 
gydnabod ei gwaith pwysig; un o ddau brosiect yn unig drwy’r byd i dderbyn 
gwobr o’r fath.  

Cysylltiadau rhwng sefydliadau iechyd 

 
Mae nifer o sefydliadau iechyd yng Nghymru wedi datblygu cysylltiadau 
dwyochrog ac amlochrog gyda sefydliadau cyffelyb ar draws y byd. Mae’r 
cysylltiadau hyn ar ffurfiau gwahanol, rhai ohonynt yn canolbwyntio ar 
amcanion prosiect penodol ac eraill ar ffurf cytundebau partneriaeth eang. 
Daw rhywfaint o’r cyllid ar gyfer y cysylltiadau hyn o nifer o ffynonellau; mae’n 
bosibl manteisio ar gyllid cefnogol o ffynonellau fel DG SANCO, adran iechyd 
yr Undeb Ewropeaidd.  
 
 
Blwch 7: Ysgolion Iach 

 
 

Cysylltiadau masnachol 

 
Caiff Cymru ei chydnabod ledled y byd fel lleoliad blaenllaw ar gyfer gwaith 
ym maes gwyddorau bywyd. Mae hwn yn faes o gryfder a gydnabuwyd yn y 
Polisi Gwyddoniaeth ar gyfer Cymru fel ffocws allweddol ar gyfer buddsoddi a 
masnachu. Enghraifft o hyn yw ZooBiotic, y cwmni therapi larfol. Hwn oedd y 
cwmni cyntaf a ddeilliodd o ymddiriedolaeth GIG yn y DU, ac y mae erbyn hyn 
yn brif chwaraewr ar lefel fyd-eang.  

Datblygwyd Cynlluniau Ysgolion Iach - Rhwydwaith Cymru (WNHSS) fel 
rhan o raglen beilot Ewropeaidd, Ysgolion Hybu Iechyd - Rhwydwaith 
Ewrop (ENHPS), a ffurfiwyd ym 1992 fel partneriaeth rhwng Sefydliad 
Iechyd y Byd, y Comisiwn Ewropeaidd a Chyngor Ewrop. 
 
Mae dros  99% o ysgolion Cymru’n cyfrannu’n frwd at yr WNHSS, ac mae 
staff ysgol, lleol a chenedlaethol, wedi bod yn gysylltiedig â hyfforddiant a 
lledaenu dulliau gweithredu i wledydd eraill.  
 
Mae arweinyddiaeth ENHPS wedi symud o’r WHO i sefydliad 
anllywodraethol yn yr Iseldiroedd, NIGZ (Sefydliad Cenedlaethol dros Hybu 
Iechyd). Mae dros 40 o wledydd yn rhan o’r rhwydwaith newydd - Ysgolion 
Hybu Iechyd Ewrop (SHE). Mae cydlynydd WNHSS ar grŵp llywio’r SHE, 
ac mae wedi bod yn gweithio gyda’r grŵp Bwyta Iach a Gweithgarwch 
Corfforol mewn Ysgolion (HEPS) sydd wedi cynhyrchu amrediad o 
adnoddau i’w defnyddio ledled Ewrop.  

Blwch 8: MediWales 

 

Cysylltiadau unigol 

 
Mae aelodau o gymuned iechyd Cymru wedi ennill enw da fel arbenigwyr 
mewn nifer o feysydd. Mae staff o Gymru’n cymryd rhan mewn cynadleddau a 
seminarau rhyngwladol yn rheolaidd ac maent wedi bod yn brif siaradwyr 
mewn prif fforymau yn Ewrop, yr UD ac Awstralia. Hefyd mae clinigwyr a 
gweithwyr cymunedol o Gymru wedi datblygu partneriaethau dros amser sydd 
wedi arwain at gydweithredu i greu cyhoeddiadau mewn cyfnodolion blaenllaw 
a adolygwyd gan gymheiriaid.  
 
Cafwyd hefyd nifer sylweddol o wirfoddolwyr unigol sydd wedi dewis rhoi o’u 
sgiliau i ddatblygu a gwella capasiti. Mae gwirfoddoli o’r fath yn digwydd ar 
sawl ffurf gan gynnwys gweithio gyda chyrff anllywodraethol sydd eisoes yn 
bodoli fel Achub y Plant, Médecins Sans Frontières ac Oxfam, trwy gyrff 
dinesig fel Soroptomists, clybiau Llewod a Rotari a gweithio fel unigolyn y tu 
allan i gorff ambarél mewn ysbytai, clinigau a chyfleusterau gofal sylfaenol 
ledled y byd.  
 
Ar hyn o bryd, nid oes cofrestr ganolog o’r cyfraniad a wna unigolion yn y 
gymuned iechyd ehangach yng Nghymru at ymgysylltiad iechyd rhyngwladol. 
Golyga hyn nad yw gwaith da yn cael ei gydnabod yn aml, na’i ddatblygu, ac 
nad yw rhagoriaeth ac ymroddiad yn cael ei werthfawrogi’n ehangach ledled 
Cymru.  

MediWales yw fforwm y sector Gwyddorau Bywyd i Gymru. Mae gan y 
sector hwn broffil hynod amrywiol a gweithredol gyda thros 330 o gwmnïau 
– gweithgynhyrchwyr, darparwyr gwasanaeth, canolfannau ymchwil dan 
gontract, a sefydliadau cymorth busnes – sy’n gweithio ochr yn ochr â 
sefydliadau academaidd clinigol a gwyddorau bywyd o bwys rhyngwladol.  
 
Wedi’i ariannu’n rhannol gan Lywodraeth Cymru, mae MediWales yn 
hyrwyddo ac yn cefnogi’r sefydliadau hyn mewn amgylchedd busnes heriol 
iawn, a nodweddir gan farchnadoedd byd-eang, buddsoddiad mawr mewn 
ymchwil a datblygu, a chynnydd technolegol cyflym.  
 
Mae’r cwmnïau hyn yn cyflogi dros 15,000 o bobl ac yn cyfrannu dros  £1.3 
biliwn at economi Cymru. Mae Llywodraeth Cymru wedi datblygu polisïau 
penodol sy’n annog masnachu gyda Tsieina, India a’r UD, a’r cyfan yn cael 
ei gydgysylltu drwy MediWales. 

Datblygu Capasiti 

Yn ogystal â datblygu cysylltiadau, mae gan Gymru rôl mewn amrediad o 
rwydweithiau. Mae’r rhain ar sawl ffurf, rhai’n drefniadau swyddogol ac eraill 
yn gytundebau aelodaeth anffurfiol. Mae’r dull o’u hariannu hefyd yn amrywio. 
Caiff rhai gyllid gan gyrff cenedlaethol a rhyngwladol swyddogol (e.e. 
Rhwydwaith Rhanbarthau er Iechyd), tra bo eraill yn dibynnu ar gyfraniadau 
gan aelodau unigol i ariannu craidd cydgysylltu (e.e. EuroHealthNet). Mae’r 
rhwydweithiau a’r trefniadau cydweithio hyn yn cyflawni amrediad eang o 
rolau ond, yn bennaf, maent yn gweithredu fel hybiau cyfathrebu arbenigol i 
gyfoethogi a chynorthwyo cyfranogiad Cymru mewn ymgysylltiad iechyd 
rhyngwladol drwy rannu gwybodaeth ynghylch ymarfer a chyfleoedd cyllido 
posibl. Mae sefydliadau o Gymru hefyd wedi defnyddio cyfranogiad i 
ddylanwadu ar bolisi rhyngwladol mewn meysydd fel y Gyfarwyddeb Oriau 
Gwaith Ewropeaidd. 
 
Blwch 9: EuroHealthNet 

 

 
 
Corff o aelodau yw EuroHealthNet sydd â phartneriaid o bob cwr o’r Undeb 
Ewropeaidd. Mae’r sefydliad yn codi tâl aelodaeth sy’n cyllido tîm 
cydgysylltu canolog ym Mrwsel. Mae’r tîm cydgysylltu hefyd yn darparu 
cymorth isadeiledd i geisiadau am gyllid prosiect gan DG Sanco. Mae 
Cymru, drwy Ganolfan Iechyd Cymru gynt ac Iechyd Cyhoeddus Cymru, 
wedi cymryd rhan mewn nifer o brosiectau a noddir gan gyllid Ewropeaidd 
megis DETERMINE, prosiect pan-Ewropeaidd i ddatblygu strategaethau ar 
gyfer lleihau anghydraddoldebau iechyd rhwng gwledydd ac oddi mewn 
iddynt.  
 
Adeiladwyd capasiti gan aelodau o gymuned iechyd Cymru drwy ddatblygu 
cysylltiadau gyda mudiadau elusennol. Enghraifft amlwg o hyn yw’r gwaith 
a wnaed gydag Ymddiriedolaeth Iechyd ac Addysg Drofannol(THET). Corff 
Anllywodraethol yn y DU yw THET, ac yr oedd ei sylfaenydd (Mae’r Athro 
Syr Eldryd Parry, OBE, yn hanu o Gymru) wedi ymrwymo i wella 
gwasanaeth iechyd mewn gwledydd sy’n datblygu drwy feithrin capasiti 
hirdymor. Er mwyn cydlynu gwybodaeth a chudd-wybodaeth mewn 
perthynas â gwaith cymuned iechyd Cymru yn Affrica, mae nifer o 
bartneriaid wedi dod ynghyd yn Rhwydwaith Cysylltiadau Iechyd Cymru o 
blaid Affrica sy’n gweithredu fel hyb cefnogol.  

Blwch 10: Cysylltiadau Iechyd Cymru o blaid Affrica  

 

 
 
Mae Rhwydwaith Cysylltiadau Iechyd Cymru o blaid Affrica yn cynnwys 
cynrychiolwyr o gysylltiadau’r GIG, cysylltiadau cymunedol a chysylltiadau 
academaidd sydd eisoes yn bodoli. Mae hefyd yn cynnwys aelodau o gyrff 
anllywodraethol sydd â diddordeb, Llywodraeth Cymru, THET ac Iechyd 
Cyhoeddus Cymru. Y nod cyffredinol yw hwyluso dull cydlynol ac effeithiol 
o hybu a chefnogi’r gwaith o ddatblygu cysylltiadau iechyd yng Nghymru.  
 
Ar hyn o bryd mae Rhwydwaith Cysylltiadau Iechyd Cymru o blaid Affrica 
yn darparu ambarél i dros 23 o gysylltiadau iechyd mewn 17 o wledydd Is-
Sahara. Mae’n ymateb unigryw i fynd i’r afael â Nodau Datblygu’r Mileniwm 
drwy harneisio’r profiad a’r ymrwymiad a geir o fewn y GIG yng Nghymru a 
phartneriaid mewn cymunedau difreintiedig yn Affrica, er mwyn gwella eu 
darpariaeth o ofal iechyd.  
 
Mae’r Rhwydwaith yn cael cymorth lefel uchel gan y GIG yng Nghymru, gan 
gynnwys Iechyd Cyhoeddus Cymru a rhaglen Cymru o blaid Affrica 
Llywodraeth Cymru. GIG Cymru sydd wedi cymryd yr awenau yn y DU, 
drwy roi cefnogaeth glir i gysylltiadau drwy gymorth gweithwyr, cefnogaeth 
Byrddau a thrwy gynllun grantiau Cyswllt Iechyd Cymru o blaid Affrica sydd 
wedi dyrannu cyllid bob blwyddyn ers 2006.  
 
Rhaglen Cymru o blaid Affrica Llywodraeth Cymru sy’n ariannu’r 
gynhadledd cysylltiadau iechyd flynyddol, yn ogystal â darparu cymorth 
unigol i rai cysylltiadau iechyd.  
Bu’r cynadleddau’n amhrisiadwy o ran hwyluso rhwydweithio a chodi proffil 
y cysylltiadau ym mhob rhan o’r gymuned gofal iechyd yng Nghymru.  

Y Fframwaith hwn 
 
Pwrpas datblygu’r fframwaith galluogi hwn yw adeiladu ar y rhagoriaeth, yr 
arbenigedd, yr angerdd a’r ymroddiad a ddangosir gan sefydliadau ac 
unigolion o fewn cymuned iechyd Cymru. Mae Dolen Cymru yn enghraifft o 
hyn (Blwch 11). Nid oes bwriad i orfodi nac atal yr egni hwn, ond yn hytrach 
rhoi ymgysylltiad iechyd rhwng Cymru a gwledydd eraill ar seiliau cadarnach a 
sicrhau y caiff dysgu a datblygu eu rhannu i greu’r manteision iechyd gorau 
posibl i Gymru a thu hwnt.  
 
Box 11: Dolen Cymru – 25 mlynedd o ymroddiad parhaus. 

 
 
Mae’n atgyfnerthu’r pwysigrwydd o seilio ein hymgysylltiad iechyd rhyngwladol 
mewn egwyddorion sy’n adlewyrchu elfennau gorau ein Gwasanaeth Iechyd 
Gwladol a’r gymdeithas Gymreig ehangach, ac mae’n anelu at sicrhau bod 
Cymru’n gwneud defnydd effeithiol o’i hasedau a’i chyfleoedd, gan gynnwys y 
cyfle i ddylanwadu’n strategol ar bolisi iechyd Ewropeaidd a byd-eang. Yn 
olaf, dylai’r fframwaith hwn sicrhau bod dull gweithredu cynaliadwy’n cael ei 
feithrin, a hwnnw’n creu sylfaen sefydliadol i gefnogi cyfranogaeth mewn 
ymgysylltiad iechyd rhyngwladol.  
 

Yn seiliedig ar egwyddorion Cymreig  

 
Mae GIG Cymru yn darparu iechyd i bobl Cymru yn unol â model 
sy’n glynu wrth egwyddorion Bevan. Mae strwythur a chymhellion 
GIG Cymru yn cynrychioli delfrydau Aneurin Bevan – delfrydau sy’n 
darparu sylfeini cadarn ar gyfer datblygu a gwella gwasanaethau er 
mwyn diwallu anghenion poblogaeth Cymru at y dyfodol.  

2008 – 2011 GIG Cymru: Ffurfio dyfodol gwell.  
Comisiwn Bevan Mai 2011 

 
Dylai unrhyw waith ymgysylltu rhyngwladol a wnawn fod wedi’i seilio’n gadarn 
ar yr egwyddorion sy’n adlewyrchu ein gwlad. Mae Cymru yn enwog drwy’r 
byd am fod yn grwsibl y Gwasanaeth Iechyd Gwladol. Mae gwasanaeth a 
aned yma wedi’i ganmol am ei egwyddorion o effeithlonrwydd, cyfiawnder a 
thegwch wrth helpu pobl i fod yn iach. Wrth ymgysylltu ar raddfa ryngwladol, 
dylem geisio hyrwyddo’r egwyddorion hyn, eu rhannu gyda phartneriaid, ond 
hefyd eu defnyddio fel sylfaen i’n hymarfer a’n cydberthnasau ar raddfa 
ryngwladol. Mae hyn yn golygu ymrwymo i ddulliau gweithio sy’n seiliedig ar 

Elusen Gymreig yw Dolen Cymru ac fe’i ffurfiwyd i gefnogi datblygiad yng 
nghenedl Lesotho yn Ne Affrica. Ers ei sefydlu ym 1985 mae’r elusen wedi 
cynnal nifer o gynlluniau sy’n cysylltu rhanddeiliaid o Gymru a Lesotho 
mewn meysydd sy’n cynnwys llywodraeth, addysg ac iechyd. Ymysg 
enghreifftiau o’u gwaith mae meithrin cysylltiadau rhwng ysbytai, 
cynorthwyo gweithwyr iechyd proffesiynol o Gymru sy’n gwirfoddoli oddi 
mewn i gyfundrefn iechyd Lesotho a galluogi lleoliadau i fyfyrwyr meddygol. 

dystiolaeth gadarn ac sy’n hyrwyddo tegwch o safbwynt iechyd rhwng 
gwledydd ac oddi mewn iddynt.  
 
Fel rhan o’r dull hwn o weithredu, bydd yn rhaid sicrhau ein bod yn 
cydymffurfio â pholisïau llywodraeth y Deyrnas Unedig, yr Undeb Ewropeaidd 
a Sefydliad Iechyd y Byd ynghylch polisïau recriwtio moesegol nad ydynt yn 
amddifadu gwledydd sy’n datblygu o’u hadnoddau dynol i ategu ein cyfundrefn 
iechyd. Mae nifer o weithwyr iechyd yn NHS Cymru sydd wedi’u hyfforddi 
mewn gwledydd fel India, Pakistan, ac ar draws Affrica ac sydd, erbyn hyn, yn 
defnyddio’r sgiliau hyn yn uniongyrchol er lles pobl Cymru. Mae gan bob 
gweithiwr iechyd yr hawl i fudo ond mae’n ddyletswydd arnom i beidio â mynd 
ati i recriwtio o ardaloedd lle maent yn brin, ac i ystyried sut y gallwn ad-dalu’r 
gwledydd y daw’r staff sy’n dod yma ohonynt. Mae Ymddiriedolaethau a 
Byrddau Iechyd GIG Cymru wedi derbyn canllawiau arfer gorau ar recriwtio 
moesegol.    
 

Gwneud defnydd effeithiol o asedau a chyfleoedd  

 
Ar hyn o bryd, nid yw ymgysylltiad iechyd rhyngwladol yn cael ei gydgysylltu’n 
gyffredinol o fewn y gymuned iechyd yng Nghymru. Mae hyn yn arwain at 
sefyllfa lle gallai adnoddau ariannol, dynol a gwleidyddol gael eu dyblygu sy’n 
golygu nad yw Cymru a’i phartneriaid yn elwa i’r eithaf ar y manteision posibl. 
Drwy sicrhau dull mwy cydlynol o weithredu, gallai rhagor o gyfleoedd godi, 
megis ceisiadau cryfach am gyllid o ffynonellau fel Rhaglen Iechyd 
Cyhoeddus yr UE. 
 
Blwch 12: Rhaglen Iechyd Cyhoeddus yr UE 2008-2013 

 

Yr Ail Raglen o Weithredu Cymunedol ym Maes Iechyd 2008-2013 yw’r 
offeryn pennaf a ddefnyddia’r Comisiwn Ewropeaidd i weithredu 
Strategaeth Iechyd yr UE. Daw i rym ar 1 Ionawr 2008 a’i fwriad yw ategu, 
cefnogi ac ychwanegu gwerth at bolisïau’r Aelod Wladwriaethau a 
chyfrannu at fwy o gydlyniad a ffyniant yn yr Undeb Ewropeaidd drwy 
warchod a hybu iechyd a diogelwch dynol a thrwy wella iechyd cyhoeddus.  
 
Mae gan y rhaglen dri amcan trosfwaol sy’n ceisio:  

• gwella diogelwch iechyd dinasyddion, hybu camau gweithredu sy’n 
ymwneud â diogelwch cleifion trwy ofal iechyd diogel o ansawdd da, 
cyngor gwyddonol ac asesu risg, a diogelwch ac ansawdd organau, 
sylweddau o darddiad dynol a gwaed  

• hybu iechyd a lleihau anghydraddoldebau iechyd, cynyddu 
blynyddoedd iach bywyd a hyrwyddo heneiddio’n dda  

• cynhyrchu a dosbarthu gwybodaeth iechyd, gan gyfnewid 
gwybodaeth ac arferion gorau ar faterion iechyd.  

 
Cyfanswm y gyllideb ar gyfer y rhaglen yw €321,500,000 a chaiff hwnnw ei 
wario ar brosiectau sy’n cyfrannu at amcanion y rhaglen. Mae cyrff iechyd 
cymuned yng Nghymru wedi cyfrannu at hyn ac wedi derbyn cyllid ar gyfer 
gwaith ar ddiogelwch ffyrdd a phenderfynyddion cymdeithasol iechyd.  

Mae Iechyd Cyhoeddus Cymru wedi lansio Sefydliad Iechyd y Cyhoedd yng 
Nghymru, ac mae ei fandad yn cynnwys hwyluso gwaith rhyngwladol a 
chefnogi ceisiadau ar y cyd am arian gan gyrff rhoddwyr byd-eang. Hefyd 
bydd Sefydliad Iechyd y Cyhoedd yng Nghymru yn ymuno â sefydliadau 
cyffelyb yng Nghymdeithas Ryngwladol Sefydliadau Iechyd y Cyhoedd 
Cenedlaethol (IANPHI). Bydd gan y Sefydliad rôl hefyd fel rhyng-gysylltiad 
rhwng y cymunedau academaidd a chreu tystiolaeth a staff y gwasanaeth 
iechyd fel brocer gwybodaeth a rhagoriaeth, gan sicrhau llwybr llyfnach rhwng 
ymchwil ac ymarfer.  
 

Dylanwadu ar bolisïau iechyd rhyngwladol  

 

Ffigur 3: Sefydliadau iechyd rhyngwladol 

Mae’r Deyrnas Unedig yn aelod o Sefydliad Iechyd y Byd ac o’r Undeb 
Ewropeaidd. Whitehall sy’n dal i fod yn gyfrifol am gysylltu gyda chyrff o’r fath 
ac am ffurfio polisi iechyd rhyngwladol. Fodd bynnag, mae gweithgareddau 
cyrff rhyngwladol ac effaith polisïau iechyd rhyngwladol yn effeithio’n 
uniongyrchol ar iechyd yng Nghymru. Mae hyn yn golygu mynd ati’n frwd i 
ymgysylltu gyda Llywodraeth y DU ac yn enwedig, fel y gwelir yn ffigur 3, 
gyda’r Adran Iechyd a’r Adran dros Ddatblygu Rhyngwladol.  
 
Mae Prif Weinidog Cymru wedi galw am ymgysylltu o’r newydd gyda’r Undeb 
Ewropeaidd ar draws Llywodraeth Cymru yn ei chyfanrwydd, gan edrych i 
gynyddu proffil Cymru a dylanwadu ar yr hyn sy’n digwydd. Bydd hyn yn 
golygu gwella ein cysylltiadau gyda. Mae hyn yn golygu ymgysylltu’n 
rhagweithiol gyda llywodraeth y Deyrnas Unedig a’r Comisiwn Ewropeaidd a 
gweithio’n effeithiol fel y clywir llais Cymru yn ymateb i ymgynghoriadau o’r 
Undeb Ewropeaidd ac wrth leisio barn mewn fforymau lle gwneir 
penderfyniadau.  

Hefyd, mae sefydliadau o fewn y gymuned iechyd Gymreig ehangach yn 
aelodau o’r rhwydweithiau “sy’n seiliedig ar aelodaeth” o fewn Ewrop ac ar y 
lefel fyd-eang. Mae’n bwysig fod y gymuned iechyd Gymreig ehangach yn 
elwa i’r eithaf o’u cyfranogiad, ac felly i asesu a manteisio ar gyfleoedd a allai 
fod yn werthfawr a chymryd camau i sicrhau nad oes cymaint o ddyblygu 
ymdrechion a sicrhau y caiff gwybodaeth a gyfyd mewn gwahanol feysydd ei 
throsglwyddo’n effeithiol.  

Cynorthwyo cyfranogiad cynaliadwy  

 
Nid oes angen, ac ni ddylid ychwaith, ystyried ymgysylltu ynghylch iechyd ar 
raddfa ryngwladol, lle bo’r manteision yn weladwy ac yn gynaliadwy i Gymru, 
fel moethusrwydd. Beth mae hyn yn ei olygu yw y dylai fod ynghlwm wrth 
weithgarwch prif ffrwd. Er enghraifft, dylid defnyddio polisi gweithlu sydd 
eisoes yn bodoli megis Cylchlythyr Iechyd Cymru (2006) 070, gweler isod 
(Blwch 13), er mwyn sicrhau y cynigir cyfleoedd i gefnogi a chyfranogi mewn 
cysylltiadau iechyd i staff ac y cânt eu cefnogi o fewn y GIG a sefydliadau 
eraill sy’n ymwneud ag iechyd. Ailadroddwyd hyn yn ddiweddar gan Brif 
Weithredwr GIG Cymru a’r Prif Swyddog Meddygol. Gallai dynodi hyrwyddwyr 

proffesiynol ar gyfer pob grŵp staff hefyd gynorthwyo gyda’r broses o 
ddatblygu a chynnal cefnogaeth i staff sy’n dymuno gwirfoddoli i ymgymryd â 
gwaith rhyngwladol priodol.  
 
 
Blwch 13: Cylchlythyr Iechyd Cymru (2006)070 

 
 
Modd arall o ddatblygu sgiliau drwy ymgysylltiad iechyd rhyngwladol yw drwy’r 
rhaglen Cyfleoedd Dysgu ryngwladol a gaiff ei rhedeg gan ‘Rheoli yng 
Ngwasanaeth Cyhoeddus Cymru’ (PSMW). Mae’n rhoi mynediad at amrediad 

Cyhoeddwyd Cylchlythyr Iechyd Cymru yn dwyn y teitl ‘Cysylltiadau Iechyd 
GIG Cymru gydag Affrica Is-Sahara a Systemau Iechyd eraill sy’n Datblygu’ 
ar 13eg Hydref 2006. 
 
Dyma’r prif bwyntiau gweithredu:  
Mae’r Prif Weithredwyr i sicrhau fod pob sefydliad GIG yn dangos ei 
ymrwymiad i gysylltiadau tramor a’i gefnogaeth i Nodau Datblygu’r 
Mileniwm  
Mae’r Prif Weithredwyr a Chyfarwyddwyr y Gweithlu i sicrhau fod polisïau 
Datblygiad Proffesiynol Parhaus yn caniatáu i ymweliadau, secondiadau, 
cyfnewidiadau a rheoli prosiectau gael eu cydnabod fel un o’r opsiynau a 
ganiateir i weithwyr y GIG.  
 
Mae sawl ffordd o gynnal cyfranogiad sefydliadau ac unigolion yn unol â 
nodau Cymru. Er enghraifft, mae gan nifer o Fyrddau Iechyd Lleol 
gysylltiadau gyda chymunedau iechyd yn Affrica Is-Sahara. Mae’r 
cysylltiadau hyn yn cefnogi gwerthoedd corfforaethol sefydliadau iechyd 
yng Nghymru ac yn dangos ymrwymiad i ymdeimlad o ddinasyddiaeth fyd-
eang.   

o leoliadau â chymorth mewn ardaloedd o Affrica Is-Sahara sy’n cynorthwyo 
datblygiad y sector cyhoeddus yn y gwledydd hynny ac yn harneisio sgiliau 
unigol.

Canlyniadau a chamau gweithredu 
 
Nod y fframwaith yw cryfhau effaith ymgysylltiad iechyd ar raddfa ryngwladol 
mewn pedwar maes canlyniadau: 
 

• Caiff cymuned Iechyd Cymru ei grymuso i fod yn ddinasyddion byd-
eang.  

• Caiff cysylltiadau iechyd rhyngwladol Cymru eu hatgyfnerthu. 

• Bydd gan Gymru broffil rhyngwladol uwch sy’n hyrwyddo ein 
harbenigedd a’n gwerthoedd ac yn eu hadlewyrchu. 

• Bydd Cymru’n meddu ar y wybodaeth a’r gudd-wybodaeth i feincnodi a 
chymharu ein hiechyd yn erbyn amrediad o ddangosyddion 
rhyngwladol.  

 

Gweithwyr iechyd Cymru fel dinasyddion byd-eang  

 
Mae angen annog a chefnogi gweithwyr iechyd Cymru i ddatblygu rolau 
rhyngwladol priodol sy’n darparu buddiannau personol a chyd-fuddiannau i 
Gymru a phartneriaid rhyngwladol ym mhob cwr o’r byd. Dyma rai 
enghreifftiau o’r hyn y gallem ei wneud:  
 

• Dysgu oddi wrth genhedloedd eraill sut i wella iechyd a gwasanaethau 
iechyd yng Nghymru trwy wahodd ‘cyfeillion beirniadol’ priodol i 
ychwanegu at ein ffordd o feddwl a’r broses o ddatblygu iechyd.  

• Ehangu addysg gweithwyr iechyd proffesiynol yng Nghymru, gan 
gynnwys cryfhau sgiliau arweinyddiaeth, a chael profiad o gyfundrefnau 
iechyd gwledydd eraill a dulliau gweithredu academaidd. 

• Adeiladu a chynnal cydberthnasau a fydd o fudd i Gymru a’n 
partneriaid rhyngwladol wrth ddelio gyda sialensiau iechyd byd-eang 
megis pandemigau a’r newid yn yr hinsawdd.   

• Hyrwyddo’r cysyniad o gyfrifoldeb a dinasyddiaeth fyd-eang, i wella 
amgylchiadau’r rhai sydd mewn cenhedloedd sy’n datblygu.  

Camau gweithredu 

• Cynnal archwiliad o’r camau a gymerwyd gan sefydliadau GIG Cymru 
sy’n cydymffurfio â WHC (2006) 070. 

• Dynodi uwch hyrwyddwyr ym mhob un o grwpiau staff GIG Cymru i 
gynghori staff ac i hyrwyddo manteision ymroi i waith iechyd 
rhyngwladol.  

• Archwilio cyfleoedd priodol ar gyfer trefniadau gefeillio sy’n gydnaws ag 
amcanion y Fframwaith Sgiliau a Gwybodaeth. 

• Gweithio gyda Sefydliadau Addysg Uwch Cymru i asesu’r lefelau 
addysgu cyfredol ar iechyd byd-eang ac adeiladu a chynnal cefnogaeth 
ar ei gyfer, os yn briodol.  

• Llunio cofrestr o weithwyr iechyd Cymru sy’n ymwneud â gwaith 
rhyngwladol.  

Atgyfnerthu ein cysylltiadau 

 
Mae Cymru eisoes yn ymgysylltu â phartneriaid ar hyd a lled y byd gan 
gynnwys cyrff fel Sefydliad Iechyd y Byd, y Comisiwn Ewropeaidd a’r 
Cenhedloedd Unedig. Mae Cymru, hefyd, wedi defnyddio dull cysylltiadau o 
weithio gyda phartneriaid yn Affrica Is-Sahara, Tsieina ac India sy’n darparu 
ambarél ar gyfer amrywiaeth o weithredu. Er mwyn elwa i’r eithaf o’r effaith a 
gawn gyda phartneriaid, mae’n bwysig ein bod yn datblygu dull mwy ystyrlon a 
chyson o weithio gyda phartneriaid, dull sy’n cydymffurfio â dyheadau, 
egwyddorion a moeseg Cymru. Dyma rai enghreifftiau o hyn:  
 

• Mapio ymgysylltiad iechyd Cymru ar raddfa ryngwladol a dadansoddi’n 
feirniadol y wybodaeth am ein perthnasau er mwyn harneisio’r 
manteision synergyddol. 

• Buddsoddi adnoddau presennol yn y llefydd iawn drwy sicrhau fod 
manteision ymgysylltiad iechyd ar raddfa ryngwladol i Gymru yn glir, yn 
ddealladwy ac yn weladwy.  

• Datblygu strwythurau clir ar gyfer ymgysylltiad rhyngwladol fel bod staff 
a sefydliadau’r GIG yn gwybod lle i gael at gymorth i hwyluso gwaith 
rhyngwladol.  

Camau gweithredu 

 

• Creu Grŵp Strategaeth Iechyd Rhyngwladol (IHSG) o fewn Adran 
Iechyd, Gwasanaethau Cymdeithasol a Phlant Llywodraeth Cymru. 
Cyfarwyddwr o fewn yr Adran fyddai’n arwain y grŵp a byddai’n creu, 
yn adolygu ac yn goleuo cyfeiriad strategol cyffredinol unrhyw 
weithredu gan Gymru ym maes iechyd rhyngwladol.  

• Cyfarfodydd rheolaidd gyda swyddogion Llywodraeth y Deyrnas 
Unedig er mwyn sicrhau gweithrediad effeithiol dan y Memorandwm 
Cyd-ddealltwriaeth a’r Concordat rhwng y ddwy Lywodraeth.  

• Creu Canolfan Cydgysylltu Iechyd Ryngwladol (IHCC). Byddai hyn yn 
adeiladu ar yr adnodd presennol i weithredu fel canolbwynt ar gyfer 
gweithgarwch iechyd rhyngwladol gan Gymru.  

• Caiff yr IHCC ei gomisiynu i gynnal adolygiad gwerthuso o’r 
gweithgarwch iechyd rhyngwladol y mae Llywodraeth Cymru, GIG 
Cymru a sefydliadau iechyd cysylltiedig eisoes yn ymgymryd ag ef ac 
adrodd i’r IHSG.  

• Daw Sefydliad Iechyd y Cyhoedd yn aelod o Gymdeithas Ryngwladol 
Sefydliadau Iechyd y Cyhoedd Cenedlaethol (IANPHI). 

• Caiff pob Ymddiriedolaeth a Bwrdd Iechyd Lleol y GIG eu hannog i 
gefnogi cynaliadwyedd ac effeithioldeb eu cysylltiadau lleol gyda 
phartneriaid iechyd is-Sahara.  

• Datblygu Siarter Cymru dros Gysylltiadau Iechyd sy’n gosod allan y 
nodau strategol a rhestr o feini prawf allweddol.  

• Parhau â Chysylltiadau Iechyd Cymru o blaid Affrica.  

Cynyddu amlygrwydd GIG Cymru a Chymuned Iechyd Cymru   

 
Mae afiechydon anhrosglwyddadwy yn dod yn fwyfwy cyffredin ledled y byd 
ac, yn sgil hynny, mae’n fygythiad i Gymru ac i wledydd datblygedig a’r rhai 
sy’n datblygu, fel ei gilydd. Hefyd, mae’r achosion diweddar o afiechydon 
heintus fel SARS, y Ffliw Adar a rhywogaeth H1N1 y ffliw yn dangos nad ydym 
ar ein pennau ein hunain wrth wynebu sialensiau a bod problemau byd-eang 
yn gofyn am atebion byd-eang. Gellid eiddigeddu at enw da Cymru fel llais 
arwyddocaol a dibynadwy mewn dialog rhyngwladol, ac mae angen i ni 
fanteisio ar yr enw da hwn ac adeiladu arno. I wneud hynny, gallem:  
 

• Annog cyfranogiad mewn prosiectau sy’n cael cyllid i wella ac 
amddiffyn iechyd gan gynnwys gwaith gyda’r Comisiwn Ewropeaidd a 
Sefydliad Iechyd y Byd.  

• Codi proffil sefydliadau, ymarferwyr ac acdemyddion ym maes iechyd 
yng Nghymru drwy chwilio am gyfleoedd gefeillio, lle ceir budd 
diffiniedig a throsglwyddadwy i’r naill a’r llall.  

• Dathlu cyfraniadau gan Gymru i ddialogau byd-eang a chydnabod 
pwysigrwydd cymryd rhan mewn prosesau a adolygir gan gymheiriaid.  

• Gweithio gyda chymunedau gwasgaredig o Gymru i ddynodi risgiau a 
chyfleoedd penodol i iechyd a gyflwynir gan eu cysylltiadau â gwledydd 
eu treftadaeth. 

Camau Gweithredu 

 

• Llywodraeth Cymru i gynnal cyfarfodydd rheolaidd gyda’r Comisiwn 
Ewropeaidd i sicrhau y caiff buddiannau Cymru eu cynrychioli.  

• Bydd yr IHCC yn adeiladu cysylltiadau strategol gyda rhanbarthau a 
sefydliadau eraill yn Ewrop i hwyluso’r broses o ymgeisio am gyllid gan 
y Comisiwn Ewropeaidd.  

• Bydd yr IHCC yn datblygu dull strategol o weithredu gyda phartneriaid 
aml-asiantaeth yng Nghymru er mwyn hwyluso’r dasg o ymgeisio am 
gyllid allanol ar gyfer ymgysylltiadau iechyd rhyngwladol.  

• Bydd yr IHCC yn gweithio gydag Is-adran Materion Ewropeaidd ac 
Allanol Llywodraeth Cymru i ddynodi cysylltiadau sy’n hyrwyddo 
gwybodaeth ac arbenigedd o Gymru ym maes iechyd.  

• Datblygir cofrestr gwybodaeth gan yr IHCC sy’n cofnodi cyfraniad staff 
y GIG at ddialogau iechyd byd-eang ac adnoddau academaidd. 

• Bydd yr IHCC yn datblygu ac yn cynnal adnoddau ar y we i gefnogi 
ymgysylltiad rhyngwladol Cymru.  

Meincnodi a chymharu 

 
Er bod ein hiechyd wedi gwella dros amser, ac er nai parhau a wna hynny, 
mae’n fuddiol asesu ein perfformiad a’n canlyniadau yn erbyn eraill. Dros yr 
20 mlynedd a aeth heibio, mae Cymru wedi dyheu am ganlyniadau iechyd 
gyda’r gorau yn Ewrop neu yn y byd. I gydnabod y gwaith da a wnaethom, 
mae angen i ni edrych ar lefelau iechyd ac arfer dda ar draws y byd a sicrhau 
ein hunain bod Cymru’n cyflawni canlyniadau iechyd o safon fyd-eang. Hefyd, 
yr ydym eisiau bod yn siŵr ein bod yn datblygu ymagwedd o werthuso sy’n 
darparu tystiolaeth gefnogol i’r rhai sy’n gwneud penderfyniadau wrth siapio’r 
dulliau rhyngwladol o ymgysylltu ynghylch iechyd. Dyma rai o’r camau y 
gallem eu cymryd:  
 

• Cydlynu ein hasesiadau o’r modd yr ydym yn cymharu ag eraill er 
mwyn goleuo ein cyfeiriad strategol.  

• Gweithio gyda phartneriaid a sefydliadau a chyrff rhyngwladol i sicrhau 
fod dangosyddion a chanlyniadau iechyd Cymru yn gydnaws â 
fframweithiau rhyngwladol cyffelyb fel set Dangosyddion Iechyd y 
Gymuned Ewropeaidd a mesurau’r Sefydliad Cydweithredu a Datblygu 
Economaidd (OECD). 

• Gweithio gyda chymunedau ymchwil a thystiolaeth i fesur cyfeiriad ac 
effaith ymgysylltiad iechyd rhyngwladol.  

 

Camau Gweithredu 

 

• Byddwn yn archwilio’r don bresennol o fframweithiau cymharu iechyd 
rhyngwladol ac yn dod â’r wybodaeth i leoliad canolog (IHCC) 

• Bydd yr IHSG yn adrodd yn flynyddol i’r Gweinidog Iechyd a 
Gwasanaethau Cymdeithasol am y gweithgarwch iechyd rhyngwladol 
yng Nghymru, gan ddwyn sylw at y modd y mae Cymru’n elwa o’r 
ymgysylltiad hwn.  

• Bydd ymchwilwyr yn gweithio gyda’r IHSG i ddatblygu fframwaith i 
werthuso ymgysylltiad iechyd rhyngwladol.  

• Byddwn yn integreiddio cymariaethau iechyd rhyngwladol i 
adroddiadau am ddangosyddion iechyd Cymru.  

Atodiad 1: Model gweithredu 

Rhagwelir y datblygir dwy elfen a fydd yn gwella’r cydgysylltiad rhyngwladol 
oddi mewn i Gymru. Yr elfen gyntaf yw datblygu Grŵp Strategaeth 
Cysylltiadau Iechyd Rhyngwladol ar lefel uchel i’w arwain gan Gyfarwyddwr o 
fewn DHSSC. Mandad y grŵp hwn fydd gweithio gydag eraill yn Llywodraeth 
Cymru i bennu’r strategaeth gyffredinol ar gyfer ymgysylltu iechyd rhyngwladol 
er mwyn sicrhau cydlyniad gyda pholisïau ac arferion iechyd yng Nghymru. 
Bydd y grŵp hefyd yn ymgysylltu â staff o’r Is-adran Materion Ewropeaidd ac 
Allanol.  
 
Yr ail elfen yw datblygu Canolfan Cydgysylltu Iechyd Ryngwladol (IHCC). Rôl 
y grŵp hwn yw cysylltu gyda Llywodraeth Cymru ar gyfeiriad strategol a 
gweithredu fel ‘tŷ clirio’ ar gyfer gwybodaeth, cymorth ac adnoddau sy’n 
ymwneud ag ymgysylltiad iechyd rhyngwladol. Rhagwelir mai hwn fydd y man 
cyswllt arbenigol a fydd yn wynebu tuag allan ac a fyddai’n gweithredu wrth 
galon rhwydwaith cydweithredol.  
 

 
 
 
 
 


